
ԵՐԵՎԱՆԻ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱUԻՆ
Ղեկավարվելով <<Հաuարակության և պետության կարիքների համար uեփականության oտարման մաuին>> Հայաuտանի Հանրապետության oրենքի 7-րդ  հոդվածի 3-րդ մասի դրույթներով և հաշվի առնելով <<ԱՎԱԳ ՇԻՆ>> սահմանափակ պատասխանատվությամբ ընկերության առաջարկը ու Երևանի քաղաքապետի համաձայնությունը` Հայաuտանի Հանրապետության կառավարությունը որոշում է.

     1. Լիազորել Երևանի քաղաքապետին պետության անունից <<ԱՎԱԳ ՇԻՆ>> սահմանափակ պատասխանատվությամբ ընկերության հետ կնքել Երևան քաղաքի Թումանյան, Նալբանդյան, Ավագ Պետրոսյան փողոցներով և Սայաթ-Նովա պողոտայով պարփակված տարածքում գտնվող սեփականատերերին և պետությանը պատկանող հողամասերի ու դրանց վրա գտնվող անշարժ գույքի օտարման պայմանագիր:

     2. Uույն որոշման 1-ին կետի համաձայն կնքվող օտարման պայմանագիրն ուժի մեջ է մտնում սույն որոշման 1-ին կետում նշված տարածքի նկատմամբ բացառիկ` գերակա հանրային շահ ճանաչելու մասին Հայաստանի Հանրապետության կառավարության որոշումն ուժի մեջ մտնելու պահից:
Գ. Բ Ե Գ Լ Ա Ր Յ Ա Ն
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ

<<ԵՐԵՎԱՆԻ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱUԻՆ>> 
Հայաստանի Հանրապետության կառավարության որոշման

ՀՀ կառավարության 2010 թվականի մարտի 18-ի հ. 316-Ա որոշմամբ Հայաստանի Հանրապետության ոստիկանության ենթակայության` <<Երեխայի զարգացման կենտրոն>> պետական ոչ առևտրային կազմակերպությանն ամրացված անշարժ գույքը հետ է վերցվել  և ուղղակի վաճառքի ձևով օտարվել է <<ԱՎԱԳ ՇԻՆ>> սահմանափակ պատասխանատվությամբ ընկերությանը, պայմանով, որ գնորդը պարտավոր է ձեռք բերվող անշարժ գույքի հատկացված հողամասի տարածքում իր կողմից կառուցվելիք բազմահարկ, բազմաֆունկցիոնալ բնակելի շենքից 1769.9 քմ մակերեսով բարեկարգված և ժամանակակից հագեցվածությամբ տարածք վաճառել Հայաստանի Հանրապետությանը` ի դեմս ՀՀ ոստիկանության:  


<<ԱՎԱԳ ՇԻՆ>> սահմանափակ պատասխանատվությամբ ընկերությունը դիմել է վերը նշված տարածքին հարակից Նալբանդյան, Թումանյան, Ավագ Պետրոսյան /Մետաղագործների/ փողոցներով և Սայաթ-Նովա պողոտայով պարփակված բակային տարածքը ընկերությանը հատկացնելու խնդրանքով` պարտավորվելով կառուցապատման ծրագրի շրջանակներում բարեկարգել բակային տարածքը, համալրել կանաչապատ տարածքներով :


Հիմք ընդունելով <<Հաuարակության և պետության կարիքների համար uեփականության oտարման մաuին>> ՀՀ oրենքի 7-րդ հոդվածի 3-րդ մասի դրույթները ՀՀ կառավարության քննարկմանն է ներկայացվում սույն որոշման նախագիծը: 


     Գ. Բ Ե Գ Լ Ա Ր Յ Ա Ն
Տ Ե Ղ Ե Կ Ա Ն Ք
<<ԵՐԵՎԱՆԻ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱUԻՆ>> 
Հայաստանի Հանրապետության կառավարության որոշման նախագծի վերաբերյալ
<<Երևանի քաղաքապետին լիազորություն վերապահելու մասին>> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական  բյուջեում ծախսերի և եկամուտների էական ավելացում կամ նվազեցում չի նախատեսվում:

Տ Ե Ղ Ե Կ Ա Ն Ք
<<ԵՐԵՎԱՆԻ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱUԻՆ>> 
Հայաստանի Հանրապետության կառավարության որոշման նախագծի վերաբերյալ
<<Երևանի քաղաքապետին լիազորություն վերապահելու մասին>> Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություն և (կամ) լրացում կատարելու անհրաժեշտություն չի առաջանում:

  Գ. Բ Ե Գ Լ Ա Ր Յ Ա Ն
